
Ilitsersuut 
Illoqarfiup ilaanut pilersaarummi nunaminertat, sanaartukkat nutaat, aqqusineeqqat, 
aqquserngit il.il. sumiiffimmi aalajangersimasumi qanoq atorneqarnissaannut, 
inissinneqarnissaannut ilusilerneqarnissaannullu aalajangersaasoqarpoq. 

Illoqarfiup ilaanut pilersaarut marlunnik immikkoortoqarpoq, siulleq nassuiaataalluni 
aappaalu illoqarfiup ilaanut pilersaarummi aalajangersakkanik allaaserinniffiulluni. 

Nassuiaammi illoqarfiup ilaanut pilersaarummi siunertaasut, illoqarfiup ilaanut 
pilersaarummi eqqaanilu pissutsit atuuttut, kiisalu illoqarfiup ilaanut pilersaarut 
pilersaarusiornermut allamut qanoq inissisimanersoq naatsumik oqaluttuarineqarput. 

Illoqarfiup ilaanut pilersaarummi aalajangersakkat pituttuisuupput. Titartagartat 
oqaasertallu kipungasumik allassimasut illoqarfiup ilaanut pilersaarummi 
aalajangersakkanik nassiuaatitut titartagartaliussatullu paasititsiniutaapput. 

Nunaminertanik atuisarneq pillugu Inatsisartut peqqussutaat nr. 6, 19. december 1986-
imeersoq, kingorna allannguutitalik, nunaminertanik atuisarneq pilersaarusiortarnerlu pillugit 
aamma Nalunaarut nr. 23, 18. november 1992-imeersoq, kingorna allannguutitalik, malillugit 
kommunalbestyrelsi illoqarfiup ilaanut pilersaarusiortussaatitaavoq: 

 Kommunimut pilersaarutip piviusunngortinnissaata qularnaarnissaanut 
pisariaqarpat. 

 Annerusumik sanaartornerup, sanaartornermik sulinerup nunaminertamilluunniit 
tunniussinerup aallartinneqannginnerini. 

Illoqarfiup ilaanut pilersaarusiortussaatitaatitsinermi siunertaavoq pilersaarusiornermi 
ataqatigiissitsinerulernissaq innuttaasullu tamatumani peqataatinneqarnissaat. 

Taamaammat illoqarfiup ilaanut pilersaarutissatut siunnersuut sivikinnerpaamik sapaatit 
akunnerini arfinilinni tamanut saqqummiunneqassaaq. Tamatuma kingorna pilersaarutip 
inaarutaasumik akuerineqannginnerani akerliussutaasinnaasut allannguutissatullu 
siunnersuutaasinnaasut Kommunalbestyrelsimit naliliiffigineqassapput. 

Illoqarfiup ilaanut pilersaarutip inatsisitigut atuuffii illoqarfiup ilaanut pilersaarummi 
sukumiinerusumik allaaserineqarput. 

Nassuiaat 

Illoqarfiup ilaanut pilersaarummi 
tunuliaqutaasoq 
Illoqarfiup ilaanut pilersaarut manna aqquti-
galugu Kommunalbestyrelsip kissaatigaa illo-
qarfiup ilaanut pilersaarut una nunaminertanik 
sanaartorfissaasunik naleqquttunik pilerinar-
tunillu nassaarniarnerannut atasutut isigine-
qassasoq. 

Illoqarfiup ilaanut pilersaarut manna aqquti-
galugu Eqalugalinnguani inissialiaareersut 
minnerusumik akulikinnerulersinneqarnis-
saannut periarfissaqarnissaq Kommuanbesty-
relsip kissaatigaa.   

Kommunalbestyrelse isumaqarpoq Nuussuup 
Mannguata tungaanut blokkit marluk minnerit 
tallimanik arfinilinnillu inissiartallit illut uigu-
leriiaat pukkitsut eqimasullu, kiisalu sumiif-
fiup kitaatungaani immiissutitut ilaqutariinnut 
ataatsinut illumik ataatsimik sananissaq ajor-
nanngitsoq. 

Taamatut akulikillisaanikkut sumiiffik sanaar-
torfioqqissinnaajunnaassaaq. 

Siusinnerusukkut illoqarfiup ilaanut piler-
saarut 

Illoqarfiup ilaanut pilersaarut 3.01, Eqaluga-
linnguit 1988-imeersoq namminersortut inis-
sialiortiternissaat periarfissinniarlugu suliari-
neqarpoq. Sumiiffik inissianut illunullu uigu-
leriiaanut ataatsimik marlunnilluunniit qulerii-
linnut ammasumik inissisimasunut immik-
koortinneqarpoq. Ukiuni kingullerni sumiiffik 
tamakkerlugu sanaartorfioreersutut isigine-
qarsimavoq. Illoqarfiup ilaanut pilersaarummi 
matumani sanaartorfiit sinneruttut pingasut 
erseqqissaatigineqarput tamatuma kingorna 
sumiiffik sanaartorfioqqissinnaajunnaassallu-
ni. 

Illoqarfiup ilaanut pilersaarusiorfiu-
soq 
Killeqarfiliineq 

Illoqarfiup ilaanut pilersaarusiorfiusumiippoq 
illoqarfiup ilaa Kangillinngit Peter Thårup 

Høeghip Aqqutaata kujataatungaani inissisi-
masoq.  

Sumiiffik 8,3 ha-itut annertutigivoq. 

Illoqarfiup ilaanut pilersaarutip imai 
Aalajangersakkani allannguutit 

Illoqarfiup ilaanut pilersaarut 3.01, Eqaluga-
linnguit sanaartorfinnik annerusunik immik-
koortitsiviuvoq. Illoqarfiup ilaanut pilersaa-
rummi matumani sanaartorfiit inissialiortiter-
fissat ataasiakkaat inissisimaffigisaat erseq-
qissaatigineqarput, kiisalu immiissutitut illu-
nut uiguleriiaanut tallimanik arfinilinnillu 
inissiartalinnut sanaartorfissat marluk illunul-
lu ilaqutariinnut ataatsinut marlunnulluunniit 
sanaartorfik ataaseq ilanngunneqarlutik. 

Pilersaarusiornermut allamut tun-
ngasut 

Kommunimut pilersaarut 
Illoqarfiup ilaanut pilersaarummut 3A2-2, 
Eqalugalinnguit, Kommunimut pilersaarummi 
Nuuk 1993-2005-imi Killliussaqarfik 3A2, 
Eqalugalinnguanut aalajangersakkat malillu-
git suliarineqarpoq. 

Illoqarfiup ilaanut pilersaarutip kinguneri-
sassai 

Illoqarfiup ilaanut pilersaarummi sumiiffiup 
siunissami ineriartortinneqarnissaa malittari-
sassiuunneqarpoq. Taamaattumik aatsaat al-
lannguisoqaraangat pilersaarummi aalajanger-
sakkat atuutilertarput. Maannamut inatsisit 
malillugit atuinerusimasoq maannamutulli 
ingerlaannarsinnaavoq – aamma piginnittut 
nikinnerisinnaasaasa kingorna. 

Inatsisitigut atuuffiugallartut 
Illoqarfiup ilaanut pilersaarutissatut siunner-
suut tamanut saqqummiunneqarpat, nunami-
nertat, illuutit sanaartukkallu illoqarfiup ilaa-
nut pilersaarutissatut siunnersuummi ilaatin-
neqartut atorneqaratilluunniit sanaartorfigine-
qassanngillatilloqarfiup ilaanut pilersaarutis-
satut siunnersuut unioqqutillugu. 

Akerliussuteqarnissamut killiliussap qaa-
ngiunnerani akerliusoqarsimanngippallu 
kommunalbestyrelsip nunaminertat illoqar-
fiup ilaanut pilersaarutissatut siunnersuummi 
ilaatinneqartut atorneqarnissaat sanaartorfigi-
neqarnissaalluunniit akuerisinnaavaa, atuineq 
periuserluunniit inaarutaasumik illoqarfiup 
ilaanut pilersaarutip imaanut akerliunngippat. 

Inatsisitigut atuuffiugallartut illoqarfiup ilaa-
nut pilersaarutip inaarutaasumik akuerineqar-
nissaata tungaanut atuutissapput – taamaattor-
li sivisunerpaamik siunnersuutip tamanut saq-
qummiunneqarneranit ukioq ataaseq qaa-
ngiuppat. 

Inatsisitigut atuuffissavii 
Illoqarfiup ilaanut pilersaarut Kommunal-
bestyrelsimit inaarutaasumik akuerineqaree-
riarpat tamanullu saqqummiunneqareerpat 
nunaminertat, illuutit sanaartukkallu illoqar-
fiup ilaanut pilersaarummi ilaatinneqartut 
taamaallaat illoqarfiup ilaanut pilersaarummi 
aalajangersakkat malillugit atorneqarsinnaap-
put sanaaartorfigineqarlutilluunniit. 

Taamaattorli pisut ilaanni annikinnerusumik 
sanioqqutsinikkut immikkut akuersissuteqar-
toqarsinnaavoq. Annerusumik sanioqqutsiso-
qassappat nutaamik illoqarfiup ilaanut piler-
saarusiortoqartariaqarpoq. 

Aammattaaq nunaminertat, illuutit sanaartuk-
kallu pilersaarummi ilaatinneqartut pilersin-
neqarnissaannik illoqarfiup ilaanut pilersaarut 
namminermi nassataqanngilaq. 

Nunaminertanik, illuutinik sanaartukkanillu 
maanna inatsisit malillugit atuineq maanna-
mutut ingerlaannarsinnaavoq. 

Tamatuma ilaatigut kinguneraa nunaminertat, 
illuutit sanaartukkallu inatsisit malillugit 
maannamutut atorneqarnerisa ingerlaannar-
sinnaanera, tamatuma akerlianik assersuutiga-
lugu atuinerup allanngortinneqarnera nutaa-
milluunniit sanaartorneq illoqarfiup ilaanut 
pilersaarummut akerliussanani.

Piffissaq oqalliffiusoq akuersinerlu 
Illoqarfiup ilaanut pilersaarut, 3A2-2, Eqalu-
galinnguitt, tamanut tusarniaassutigineqarpoq 
piffissami 8. november 2006-imiit 20. decem-
ber 2006-imut. 

Tusarniaanermi oqaaseqaatinik akerliliissuti-
nillu ataasiakkaanik tigusaqarpugut. 

Illoqarfiup ilaanut pilersaarut, 3A2-2, Eqalu-
galinnguit, augustip 27-iani 2007 kommunal-
bestyrelsip oqaluuseraa akueralugulu siunner-
suummut tamanut saqqummiunneqartumut 
sanilliullugu ataasiakkaanik aaqqiissuteqarfi-
galugu, kiisalu sanaartorfissiap B tatsimiit 
ungalavaarnissaa. 

Illoqarfiup ilaanut pilersaarut 3A2-2, Eqalu-
galinnguit 05.09.2007 inaarutaasumik atuuti-
lersutut tamanut nalunaarutigineqarpoq. 

Illoqarfiup ilaanut pilersaarut uani atuarneqar-
sinnaavoq www.nuuk.gl imaluunniit Nunatta 
Atuagaateqarfiani, kommunimi saaffiginnit-
tarfimmi imaluunniit Teknikkimut Avatangii-
simullu Ingerlatsivimmut oqarasuaat 34 74 30 
aqqutigalugu pissarsiarineqarsinnaalluni. 

Aalajangersakkat 
Nunaminertat atorneqarnerat pilersaarusior-
nerlu pillugit Inatsisartut peqqussutaat nr. 6, 
19. december 1986-imeersoq aamma Nammi-
nersornerullutik Oqartussat nalunaarutaat nr. 
23, 18. november 1992-imeersoq kingusinne-
rusukkut allanngortinneqartoq naapertorlugit 
Kommunalbestyrelsip aalajangersakkat mak-
ku matumuuna aalajangersarpai. 

 

§ 1  Illoqarfiup ilaanut pilersaarummi 
siunertat 

1.1 Illoqarfiup ilaanut pilersaarummi siu-
nertarineqarpoq: 

-  Inissiat aqqaneq marluk missaannik 
ilaqqillugit akulikillisaanissap periar-
fissinneqarnissaa. 

- Inissiaqarfiup maanna ilusilersugaa-
nermisut iinnarnissaa. 

 

§ 2  Illoqarfiup ilaanut pilersaarummi 
sumiiffiit agguataarinerlu 

2.1 Illoqarfiup ilaanut pilersaarusiorfiusoq 
Ilanngussaq 1-imi takutinneqartutut 
killeqarfilerneqassaaq. 

§ 3  Atuineq 

3.1 Sumiiffik inissianut kiisalu illunut 
uiguleriiaanut blokkinullu, kiisalu 
inuussutissarsiutinut inissiamit inger-
lanneqartunut akornutaanngitsunullu 
immikkoortinneqarpoq 3.2
 Sanaartorfik A inissianut tallimanut 
immikkoortinneqarpoq. 

3.3 Sanaartorfik B inissianut arfinilinnut 
immikkoortinneqarpoq. 

3.4 Sanaartorfik C ilaqutariinnut ataatsinut 
marlunnulluunniit illumut immik-
koortinneqarpoq. 

3.5 Nunaminertat sanaartorfiunngitsut 
illoqarfiup ilaanut pilersaarusior-
fiusumi najugaqartunut ataatsimut atu-

gassatut pinnguartarfimmullu immik-
koortinneqarput. 

3.6 Illoqarfiup ilaanut pilersaarusior-
fiusumi sumiiffimmut teknikkikkut 
pilersuinermut sanaartukkanik min-
nernik pilersitsisoqarsinnaavoq, 
sanaartukkat sanaartorfiusunut 
naleqqussarneqarpata. 

§ 4  Aqqusernit aqqusineeqqallu 

4.1 Sanaartorfiit ungasissusissaat aqqu-
serngup qeqqanit 7,5 meteriuvoq. 

4.2 Inissiamut ataatsimut ikinnerpaamik 
biilit uninngasarfiannut ataatsimut 
naapertuuttumik biilit uninngasarfilior-
toqassaaq. 

§ 5  Sanaartorfiup annertussusia inis-
sinneqarneralu 

5.1 Nutaanik inissialiortiterneq taamaal-
laat Ilanngussaq 1-imi sanaartorfinni A 
-mi, B-mi C-milu pisinnaavoq. 

5.2 Nutaanik sanaartornermut sanaartorfiit 
portunerpaaffissaat makku aalajanger-
sarneqarput: 

• Sanaartorfik A portussutsimut 
40,0-imut aalajangersarneqarpoq 

• Sanaartorfik B portussutsimut 
38,0-imut aalajangersarneqarpoq 

• Sanaartorfik C portussutsimut 
34,0-imut aalajangersarneqarpoq 

5.3 Sanaartorfik A quleriiaat annertussu-
saannut annerpaamik 600 m2-imut aa-
lajangersarneqarpoq. 

5.4 Sanaartorfik B quleriiaat annertussu-
saannut annerpaamik 800 m2-imut aa-
lajangersarneqarpoq  

5.5 Sanaartorfik C quleriiaat annertussu-
saannut annerpaamik 280 m2-imut aa-
lajangersarneqarpoq. Nunaminertaq 
sanaartorfiusoq 160 m2-init annerus-
sanngilaq. 

5.6 Inissiat nunaannarmiittut killilimmik 
allilerneqarsinnaapput tunngaviatigul-
lu sanaartorfinni taaneqartuni. 

5.7 Sumiiffimmi sanaartugaq ataatsimik 
malrunnilluunniit quleriiliussaaq. 

5.8 Eqalugalinnguit aamma Peter Thårup 
Høeghip Aqqutaa atuarlugit inissialiat 
aqquserngup qeqqanut 35 meterit sin-
nerlugit ungasissusillit iluarsaanneqar-
nerminni sanaqqinneqarnerminniluun-
niit Peter Thårup Høeghip Aqqutaanit 
nipiliornerit apparsarniarlugit iliuutsi-
nik pilersorneqassapput. 

5.9 Illuutit B-2373, B-2522 aamma B-
2523, kaajallattarissamut qaninnerpaa-
tut inissinneqarsimasut sanaqqinneqar-
sinnaanngillat, takuuk ilanngussaq 1. 

5.10 Illup qaliata portorngata 0,25 meterit 
sinnersimassanngilaat.  

5.11 Illuutip sukaa nunatamit 1,0 meterinit 
portunerussanngilaq – nunatap 
portunersaanit. 

5.12 Nunatami ajornartinnagu naqqup 
qeqqani initaliortoqarsinnaavoq. 
Taamaattoqassappat nunataq 
pilerseqqinneqassaaq illuutip 
toqqavianut atasumik. 

 

§ 6 Sanaartorfiup isikkua 

6.1 Illup qaliai qernertumik qalissialersor-
neqassapput.Sanaartugaq qisunnik si-
lataatigut qalliusersorneqassaaq. 

6.2 Sumiiffinni ingerlatsinernut atatillugu 
allagartalersuutit illup silataani inis-
sinneqassapput annerpaamillu ½ m2-
iussallutik. 

 

§ 7  Nunaminertat sanaartorfiunngitsut Illuummik sanaartornermut atuinermullu atatillugu nunata

7.2 Ilanngussaq 1-imi takutinneqartutut 
sisorarnermut aqqutinut/pisuffissamut 
nunaminertamik immikkoortitsisoqas-
saaq. 

 

§ 8 Teknikkikkut sanaartukkat 

8.1 Imikoq tamarmi kuuffimmut aqquser-
neqassaaq. 

8.2 Imeq nunakkut kuuttoq, kuuffikkut 
kuuttoq illullu qaliaanit kuuttoq kuuf-
fimmut aqquserneqassanngilaq sanaar-
tukkanulli, aqqusinernut, aqqusineeq-
qanut, nunaminertanut sanaartorfiun-
ngitsunut assigisaannullu ajoqutaajun-
naarlugu allamut ingerlatinneqassallu-
ni, assersuutigalugu kussinernut assu-
serneqarluni. 

8.3 Sanaartukkat nutaat innaallagiartortu-
mik aalajangersimasumik atuiffiussap-
put. 

 
§ 9 Illoqarfiup ilaanut pilersaarummik 

atorunnaarsitsineq 

9.1 Illoqarfiup ilaanut pilersaarut 3.01, 
Eqalugalinnguit matumuuna atorun-
naarsinneqarpoq. 

Akuersissuteqarnermi atsiorneq  

Akuersissut siunnersuutitut. 

Matumuuna Nuup Kommuneani Kommunalbestyrelsip Siunnersuut Illoqarfiup ilaanut pilersaarut 
3A2-2, Eqalugalinnguit, akuersissutigaa. 

. 
 

 

 

Nuup Kommunea, ulloq 03.09.07 

 

 

 

                                                             _________________  

Agnethe Davidsen                                            /                      Kim Hvistendahl 
Borgmesteri                                                     Allaffissornermi pisortaaneq 
 
 
 
 
 
 
Illoqarfiup ilaanut pilersaarut 3A2-2, Eqalugalinguit, ulloq 05.09.2007 inaarutaasumik 
atuutilertutut tamanut nalunaarutigineqarpoq. 
 



B-2373

B-2522
B-2523

Nunamik uuttortaa-
nermik naleqqat 2m 

Nuussuup 
Manngua

Nuussuup 
Manngua




